
Nafarroako Gobernuko Lurralde Kohesiorako kontseilariak hauxe jakinarazten du, Geroa Bai talde parlamentarioari atxikitako foru-parlamentari Itxaso Soto Díaz de Cerio andreak eko-herrixken erregulazioari buruz idatziz erantzuteko eginiko galderari loturik (11-26/PES-00014):
Lurralde Kohesiorako Departamentuak ez du une honetan jarduketarik aurreikusita eko-herrixkei dagokienez.
Nafarroan bi eko-herrixka daude: Lakabe, Lakabeko kontzejuan, Artzibarreko udalerrikoa dena, eta Arterra Bizimodu, Artiedako kontzejuan dagoen elkartea, Urraulbeitiko udalerrikoa dena. Biak ala biak daude Eko-herrixken Sare Iberiarrean (RIE). 
Kontzeju gisa, hala Lakabe nola Artieda toki-entitateak dira. Hori dela eta, eko-herrixka autogestionatu gisako funtzionamendua eta toki-entitateen izaera bereizi behar dira, haren bidez Nafarroako beste edozein kontzejuren araubide eta estatus juridiko bera baitute, eta toki-entitate horiei aplikagarri zaien araudia bete behar dute.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2026ko otsailaren 9an
Lurralde Kohesiorako kontseilaria: Óscar Chivite Cornago.

